Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
«……….» …………………. 2011 թվականի N ……..-Ն

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՍԵՊՏԵՄԲԵՐԻ 20-Ի N 1091-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է. 
1. Ուժը կորցրած ճանաչել Հայաստանի Հանրապետության կառավարության 2007 թվականի սեպտեմբերի 20-ի «Անշարժ գույքի միասնական գնահատման և հարկման մասին» հայեցակարգի ուղղություններից բխող միջոցառումների ծրագիր-ժամանակացույցը հաստատելու մասին» N 1091-Ն որոշման հավելվածի 4-րդ կետը:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Տեղեկանք-հիմնավորում

<<Հայաստանի Հանրապետության կառավարության 2007 թվականի սեպտեմբերի 20-ի N1091-Ն որոշման մեջ փոփոխություն կատարելու մասին>> ՀՀ կառավարության որոշման նախագծի վերաբերյալ
<<Հայաստանի Հանրապետության կառավարության 2007 թվականի սեպտեմբերի 20-ի N1091-Ն որոշման մեջ փոփոխություն կատարելու մասին>> ՀՀ կառավարության որոշման նախագծի ընդունման անհրաժեշտությունը պայմանավորված է այն հանգամանքով, որ Հայաստանի Հանրապետության կառավարության 2007 թվականի սեպտեմբերի 20-ի N1091-Ն որոշման հավելվածի 4-րդ կետով սահմանված միջոցառումը նախատեսված է նաև վերոնշյալ որոշման հավելվածի 3-րդ կետով, որով սահմանված միջոցառման նպատակներից է նաև անշարժ գույքի միասնական գնահատման հարցերը կարգավորող Հայաստանի Հանրապետության կառավարության որոշումների նախագծերի մշակումը, իսկ 3-րդ կետով նախատեսվող միջոցառման կատարման ժամկետ է սահմանված ՙԱնշարժ գույքի միասնական հարկի մասին» և ՙՓոխադրամիջոցների գույքահարկի մասին» ՀՀ օրենքների ուժի մեջ մտնելուց հետո 6 ամսվա ընթացքում: 
Բացի այդ անշարժ գույքի գնահատման կարգերը մշակված և ներառված են <<Անշարժ գույքի հարկի մասին>> ՀՀ օրենքի նախագծում` որպես այդ օրենքի բաղկացուցիչ մասը կազմող հավելվածներ, իսկ անշարժ գույքի միասնական գնահատման հարցերը կարգավորող ենթաօրենսդրական ակտերի մշակումը հնարավոր է միայն <<Անշարժ գույքի հարկի մասին>> ՀՀ օրենքի ընդունումից հետո, որի քննարկումները ՀՀ Վարչապետի մոտ 23.02.2010թ. կայացած նիստի 17-17 արձանագրության 1-ին կետի համաձայն ժամանակավորապես հետաձգվել է:
Հաշվի առնելով վերոգրյալը նախագծով նախատեսվում է ուժը կորցրած ճանաչել Հայաստանի Հանրապետության կառավարության 2007 թվականի սեպտեմբերի 20-ի N1091-Ն որոշման հավելվածի 4-րդ կետը:
Տեղեկանք

<<Հայաստանի Հանրապետության կառավարության 2007 թվականի սեպտեմբերի 20-ի N1091-Ն որոշման մեջ փոփոխություն կատարելու մասին>> ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների նվազեցման կամ ծախսերի ավելացման մասին
ՀՀ կառավարության որոշման նախագծի ընդունումը պետական բյուջեում եկամուտների և ծախսերի ավելացում կամ նվազեցում չի առաջացնում:

Տեղեկանք

<<Հայաստանի Հանրապետության կառավարության 2007 թվականի սեպտեմբերի 20-ի N1091-Ն որոշման մեջ փոփոխություն կատարելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության կամ բացակայության մասին

ՀՀ կառավարության որոշման նախագծի ընդունումը այլ իրավական ակտերի ընդունման անհրաժեշտություն չի առաջացնում:

